
〈妣䘮亡日月不居奄經時序號天扣地哀痛何言苟延殘生以畢大事未即死滅不敢不展謁墓下嗚呼哀哉畢西臺先生集祭仲兄舍人文維。〉

〈紹聖三年歲次丙子正月壬辰朔。六日丁酉。弟奉議郎充秘閤校理新差知號州軍州。兼管内勸農事輕車都尉借紫畢某。謹以清酌庶羞之奠致〉

〈祭于故详定舍人八兄之靈己巳之歲某罹家禍。以墳墓之故獨居于鄭裒舍内外之䘮漸營裏事其一則先妣馮翊郡夫人。次則吾兄也至庚午〉

〈歲之孟秋。可以葬矣而嫂氏獨謂歲時月日或不利於吾兄之兒女不知得於何人出於何書。而誰教之也書十返人三徃而竟不易。某使宗親内〉

〈外說嫂民萬端大要舉尊䘮而卑䘮從之。不一一校天下古今之所同也。而嫂氏移書宋匪躬家返使勸某且言不必會葬。故當時内外大小凡舉〉

〈十有五䘮而遺吾兄。雖鄭入知之而為恨。豈可量耶其後吾兄之子益長嫂氏既悔之歲在丙子始克葬吾兄而某千里偶得會葬於此。平昔之恨〉

〈庶幾少弭。唯吾兄孝能適親之心。忠可尊主之德。早歲家無檐石之儲。教養諸弟嫁諸妹官學婚葬各得其所及居朝廷以行義材識見稱於時雖〉

〈大制作一經其手。遂為不刊之典。盖治家之管仲。而本朝之蘇綽也不幸早世不得殫見於事業菆塗京城之南。。丁丑年而後克葬豈皆有命。而〉

〈復有時耶追念疇昔言悲心臨穴之哀。尚享張孝祥于湖居士集代諸父祭伯父文維紹興二十六年歲次丙子十月己巳朔〉

〈初六日甲戌弟具位某等謹以清酌庶羞之莫致祭于先兄官使待制張公之靈。嗚呼哀哉我家故微我祖則振何以振之。曰德與仁逮我先君其〉

〈艱其勤益揚厥光。而卒不信我觀于鄉莫我之貧人孰我怨。而咸我親化貪以廉易澆以醇巍巍陰功與天理并鍾美于公克宏厥因。先君是師少〉

〈則有稱游于黨庠頎然鳳麟踔厲風發。超逸絶塵徒步入闕。蜚聲成均擢第以歸。謂當親榮陟岵告㐫。銜哀茹辛終䘮筮仕淅河之濆携我諸季。奉〉

〈先夫人則孝則慈仰事俯循家徒壁立穆然春温羯湖亂華京闕纏氛慟器仰天上書扣閽狡童逋誅樞臣提軍。以公參籌亟奏厥勲帝庸寵嘉召〉

〈見紫宸公矢其謀慷慨自陳忠憤激發肝膽輪囷主辱臣死。臣敢愛身願張皇威。于彼殊鄰宗伯之長異數式敦黄金九鐶。車朱兩輪我出我疆。虎〉

〈狼繽紛。驅脅使從。九死是瀕。公曰我死本朝則尊。唾駡逆豫。汝亡無辰義動醜虜。野心亦馴顧視介者。既降而髡公欲斬之懼而宵奔虜縶維公。犬〉


〈羊與群。沙漠雪積煙雲塵昏一節起居。面黧膚皸飢腸嚙氈。凍衣結鶉懷闕傾日思親望雲。引脰南鄉淚乾吞聲生還何時十五秋春天子憐公。番〉









[image: ]

[image: ]

取自“https://zh.wikisource.org/w/index.php?title=Page:永樂大典14051.pdf/5&oldid=1609095”


					分类：	未校对




				

			
			
		

		
			

		 此页面最后编辑于2019年7月16日 (星期二) 11:18。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







